
FRÜHLING, HEINRICH (76): Der Lüg-Club

En Neehl gov et ene Lüg-Club un die hatten all Duuve. Dat woren Duuvefründe fröher do.
Wenn die am Rhing stundte un däten sich eine verzälle, dat kunnts de nit met aanhüre,
wenn die aanfinge zo lege. Do säht dä: “Do kom doch ein Duuv widder un stell der vür, die
log en der Pann!” 

Säht ene andere: “Wiesu dat dann?”

Säht e: “Die wor durch der Kamin eravgekumme, die wor direk gebrode.”

